Si ou kwe ke yo te fé diskriminasyon kont
ou akoz de yon dosye arestasyon ki te
rezoud nan fave ou, seten dosye sele,
oubyen yon jijman jen delenkan, oubyen
akoz de yon dosye kondanasyon kriminel,
ou kapab pote plent ak Divizyon Dwa
Moun Eta Nouyok.

Ou dwe pote plent nan Divizyon an avan
yon ane apre zak diskriminasyon ou ap
akize yofé a.

Se sélman plent sou dosye diskriminasyon
nan anplwayeé prive Divizyon an

aksepte. Moun k ap fé reklamasyon pou
diskriminasyon ajans piblik te fé dwe pote
yon aksyon nan tribinal Eta a.

Pou plis enfomasyon oubyen pou pran
yon randevou, ou kapab kontakte biwo
rejyonal ki pi pre lakay ou oubyen travay
ou a, oubyen vizite sit web nou nan:

www.dhr.state.ny.us

Ou te aplike pou yon travay epi aplikasyon an mande
si yo te janm kondane ou poutet yon enfraksyon
kriminel. Ou pa santi ou konfotab pou pale de
kondanasyon kriminél ou a. Eske ou oblije reponn

ak onetete ?

Wi. Ou dwe reponn kesyon yo ak onétete. Si pita
anplwayeé a vin detémine ke ou te bay manti nan
aplikasyon ou epi ou te konn se manti, anplwayé a
gen dwa refize ba ou travay la oubyen revoke ou.

Yo te arete ou pou yon enfraksyon kriminel men yo pat

janm pote plent kont ou. Eske yon anplwayé kapab fé
ankét sou arestasyon saa?

Non. Li t ap ilegal pou fé nenpot anket sou
arestasyon sa a, sof pou sikonstans yo ki diskite nan
feyé sa a.

Ou aplike pou yon travay kom yon espesyalis
enstalasyon kab televizyon. Travay la mande pou ou
enstale sevis kab la kay kliyan yo. Pandan pwosesis
entévyou a, kondanasyon resan ou pou kou ak blesi
vin pibliye. Yo pa ba ou travay la epi ou kwe se akdz de
dosye kondanasyon ou a. Eske sa legal ?

Si anplwaye a evalye fakté yo ki dekri nan feyé sa a

epi konkli ke kondanasyon an te afekte kapasite ou
pou fé travay la, genyen anpil chans ke desisyon an
konfome ak Lwa a.

Ou aplike pou yon lisans pou yon zam epi di ke yo
te arete senk fwa deja, chak fwa desizyon an te
favorab pou w. Yo te refize aplikasyon ou an akoz de
arestasyon ou te genyen avan yo. Eske sa legal ?

Wi. Ajans piblik ki kontwole zafé zam pa kouvri anba
dispozisyon dosye arestasyon Lwa a.

Se yon reg piblik Eta Nouyok pou
asire ke moun Nouyok ki genyen
dosye arestasyon ki te rezoud nan
fave yo, dosye sele ak jijman jen
delenkan, ak sa yo te kondane pou
enfraksyon kriminél yo, patisipe
nan opotinite pésonel ak ekonomik
Eta sa a. Pou ede fasilite objektif
sa a, Eta a pase lwa pwoteksyon
sou Lwa sou Dwa Moun nan.

Pwoteksyon yo tonbe nan de (2)

kategori sa yo :

1) Moun yo ki genyen dosye
arestasyon ki te rezoud nan fave
yo, seten dosye ki sele, ak jijman

jen delenkan ; ak

2)Sa yo te kondane pou enfraksyon

kriminel yo.

LWA POU SA YO KI GENYEN DOSYE
ARESTASYON AK TOUT DESIZYON
LAJISTIS KI TE FAVORAB POU YO,
SETEN DOSYE KI SELE OUBYEN JIJMAN
JEN DELENKAN...

Si yo te arete w, epi sa te fini byen pou w, yon dosye
sele oubyen yon jijman jén delenkan, yo pa ka poze ou
kesyon, oubyen fé diskriminasyon kont ou sou bagay
sa yo nan domen travay, lisans, ak pou jwenn kredi

oubyen asirans.

Lwa a ofri yon pwoteksyon ki laj kote li deklare li
ilegal pou « fé kelkeswa ankét, swa nan nenpot fom
aplikasyon oubyen |ot kote, oubyen pou aji mal kont
moun » parapo a yon arestasyon, ki pa an atant pou
moman an, ki te fini yon fason ki pozitif pou li, yon

dosye ki sele oubyen yon jijman jen delenkan.

Pwoteksyon yo ki dekri anle a pa aplike a ajans
gouvenmantal ki bay lisans pou revolve ak lot zam ki
ka tiye moun, oubyen |& yo ap anplwaye ofisye lapolis
oubyen ofisye pou lapé. Nan sitiyasyon sa yo, ajans la
gen dwa mande ak konsidere arestasyon ki te fini yon
fason ki te pozitif pou li, yon dosye ki sele oubyen yon

jijman jén delenkan.

LWA POU SA KI GENYEN YON DOSYE
KONDANASYON YO...

Ou dwe di kote ou ap travay oubyen gen

potansyel pou travay la nenpot kondanasyon

ou te genyen avan si yo mande ou sa. Yon anplwayé
oubyen ajans lisans gen pémisyon pou fé ankét sou

kondanasyon pou enfraksyon kriminél, men pa
gendwa refize travay, amwenske genyen yon
relasyon direk ant kondanasyon an ak lisans la
oubyen travay moun nan ap chéche a, oubyen
amwenske li t ap enplike yon gwo risk pou
pwopriyete oubyen sekirite ak byenét 1ot moun si
yo ta bay moun nan lisans oubyen travay la.

Pou detémine sa, anplwayé a dwe konsidere
bagay sa yo :

® Reg piblik Nouyok pou bay moun ki te genyen
kondanasyon avan yo lisans ak travay.

® Tach ak responsablite yo ki vréman gen rapo
a lisans ak travay li ap chéche a.

® Chay, si genyen, enfraksyon kriminel la,
yo te kondane moun nan avan an, pral
genyen sou kapasite li pou egzekite tach ak
responsablite yo.

® Tan ki te pase depi moun nan te fe enfraksyon
kriminel la.

® Laj moun nan te genyen le enfraksyon
kriminel la te pase.

® Severite enfraksyon kriminél la.

® Nenpot enfomasyon moun nan bay,
oubyen 16t moun bay pou li, pou montre
reyabilitasyon ak bon konpotman .



